
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সেক্সপিয়র।








কৌতুকাবহ ভ্রম।







 এফিসস্ ও সিরাকুজ নামক দুই বিখ্যাত রাজ্যের অধিপতিদিগের কোন কারণে পরস্পর সাতিশয় অপ্রণয় হইলে, এফিসসাধিপ স্বীয় সাম্রাজ্য মধ্যে একটা নিদারুণ নিয়ম নিবদ্ধ করিলেন, যদি সিরাকুজীয় কোন ব্যক্তি এফিসসে আগমন করে এবং কাহার দৃষ্টিগোচর হয় তবে সহস্র সুবর্ণ তদভাবে বধ দণ্ডে দণ্ডিত হইবেক।

 কিয়ৎকালানন্তর সিরাকুজ নিবাসী ইজিয়ন্ নামা এক জন বৃদ্ধ বণিক্ দৈব দুর্ঘটনায় ব্যাকুলতাপ্রযুক্ত এফিসস্ রাজধানীর রাজর্ত্ম্য ভ্রমণ করিতে২ হঠাৎ তত্রত্য রাজপুরুষগণের নয়ন পথে পতিত হইলেন, সুতরাং ধৃত হইয়া নিরূপিত অর্থ দণ্ড, তদসামর্থ্যে বধ দণ্ড বিধান নিমিত্ত নৃপ নিকেতনে নীত হইলেন।


 ইজিয়নের নিকট রজত কাঞ্চনাদি ধন ছিল না, সুতরাং এফিসসারধিরাজ সমীপে সুবর্ণ দণ্ড প্রদানে অসমর্থ হইলেন, এবং তৎক্ষণাৎ তাহার প্রাণ দণ্ডের আদেশ হইল। কিন্তু নৃপতি যদিও নৃপ নীত্যানুসারে ব্যবস্থা পরবশ হইয়া বিদেশীয় বর্ষিষ্ঠ বণিকের প্রাণ বধের বিধি দিলেন, তথাপি স্বীয় সমীক্ষ্যকারিতা গুণে নুদিত হইয়া মনে২ বিবেচনা করিলেন সিরাকুজবাসী সর্ব্ব সাধারণের বিদিত আছে তদ্দেশীয় নির্ধন জন এখানে পদার্পণ করিলে তাহাকে সদ্যঃ শমন সদনাতিথ্য স্বীকার করিতে হয়, তথাচ কি সাহসে এই ব্যক্তি আগমন করিল,

					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

